
ORIN GBO-GBO-GBOO
Orin 1

1. Maa wi, 'tori 'ranṣẹ Rẹ n gbọ,

Mo n duro de ọrọ Rẹ,

Mo fẹ gb' ohun iwosan Rẹ,

Jẹ k' emi gbọ Oluwa;

Mo tẹ 'ti silẹ Oluwa,

S' ohun t' O fẹ wi fun mi.

2. Maa wi, pe mi, Oluwa mi,

Jẹ ki n le mọ ohun Rẹ,

Maa wi, ki n yara tẹle Ọ,

Ki n sunmọ Ọ girigiri,

Nibiti O n tọ agbo Rẹ,

L' abẹ ibi itura.

3. Maa wi, yala l' ohun jẹjẹ,

Ma jẹ k' emi lọ l' aigbọ,

Maa wi, Oluwa, Iwọ mọ,

Gbogbo eero ọkan mi,

Iwọ mọ ohun ti mo n fẹ,

Sọ mi di ẹni 'bukun.

4. Maa wi, jẹ ki emi mura,

Bi mo ba ti gb' ohun Rẹ,

Pẹlu 'gbọran ati ayọ;

Ni ki n fi tẹ l' Ọrọ Rẹ,

Mo tẹ 'ti silẹ Oluwa,

Maa wi, Oluwa maa wi.

Amin.

Orin 2

1. Mo fi gbogbo ọkan mi tan,

Ẹnit' O le gb' ẹmi mi la,

Abo n la ti ki 'yẹ laelae;

Ọrọ Rẹ daju.

EGBE:

"Em' ni Alfa, at' Omega,

Ipilẹṣẹ ati opin;

Ti O wa, t' O ti wa,

Ti O si n bọ wa,

Em' ni Alfa, at' Omega,

Ipilẹṣẹ ati opin,

Olodumare, Olodumare,"

L' Oluwa wi.

2. Ọkan mi n sọ pẹlu ayọ,

Ti ẹni ti n gbe inu mi,

If' ẹni ti n tẹ l' ọrọ Rẹ,

Lati mu duro.

3. Jehofa Ọlọrun gba mi,

Lọwọ 'yemeji at' ẹru,

Fi 'gbagbọ gbigbona fun mi,

K' ọkan mi duro.

Amin.

Orin 3

1. Oluwa t' o mu Israẹl' la okun ja,

Ti O si gba wọn kuro ni oko ẹru,

Ti O rọ 'jo ounjẹ silẹ lati ọrun,

Oun ni mo n gbadura si.

EGBE:

Ọkan naa loni, Ọkan naa loni,

(Bakan naa si ni Ọlọrun ti mo n gbadura si)

B' akoko t' O sin Israẹl' la okun

Ọmọ Rẹ ni un o jẹ 'tori ọrọ Rẹ sọ
Pe ọkan naa ni Ọlọrun Iyanu loni.

2. Ọlọrun t' O gba Daniẹl' lọwọ Kiniun,

T' O si yọ awọn mẹta n'nu ina 'leru,

Ẹniti awọn Irawọ n gba Tirẹ gbọ,

Oun ni mo n gbadura si.

3. Ọlọrun t' O fọrọ Rẹ d' afẹfẹ duro,

T' o si n sọ 'banujẹ oni d' ayọ l' ọla,

Ẹniti o yi okuta 'boji kuro,

Oun ni mo n gbadura si.

4. Ọlọrun t' O wọ itanna igbẹ l' aṣọ,

Ẹniti O si mu omi ṣan l' aginju,

Ti O wẹ ẹlẹṣẹ mọ ninu eeri rẹ,

Oun ni mo n gbadura si.

Amin.
Orin 4

1. Isun kan wa t' o kun f' ẹjẹ,

T' o ti 'ha Jesu yọ:

Ẹlẹṣẹ m' okun ninu Rẹ,

O bọ ninu ẹbi.

EGBE:

A ṣa l' ọgbẹ 'tori 'rekọja,

A si pa lara 'tori ẹṣẹ wa,

Ina alaafia wa n bẹ l' ara Rẹ,

Ina Rẹ l' o n wo wa san:

A ṣa l' ọgbẹ 'tori rekọja,

A ṣa l' ọgbẹ 'tori rekọja,

Ina Rẹ l' o n wo wa san,

Ina Rẹ n wo wa san.

2. Ole ni, lor' agbelebu

Yọ lati ri 'sun naa,

Bi mo kun f'ẹṣẹ bi tirẹ,

Mo le wẹ n'n' ẹjẹ naa.

3. Gba mo fi 'gbagbọ r'isun naa,

Ti n ṣan fun ẹjẹ Rẹ,

Irapada d' orin fun mi,

Ti un o ma kọ titi.

4. Agbara t' o wa n'n' ẹjẹ yii,

Yoo wa titi laelae,

Tit' awọn ẹni 'rapada,

Y'o bọ sinu ogo.

Amin.

Orin 5

1. Ko su wa lati maa kọ orin ti igbaani,

Ogo f' Ọlọrun, Halleluya!

A le fi igbagbọ kọrin na soke kikan,

Ogo f' Ọlọrun, Halleluya!

EGBE:

Ọmọ Ọlọrun ni ẹtọ lati maa bu s' ayọ,

Pe ọna yii n ye wa sii,

Ọkan wa n ṣ' afẹri Rẹ,

Nigboṣe a o de aafin Ọba wa ologo;

Ogo f' Ọlọrun, Halleluya!

2. Awa n bẹ n'nu ibu ifẹ t' o ra wa pada,

Ogo f' Ọlọrun, Halleluya!

A wa y' o fi iyẹ goke lọ s' oke ọrun,

Ogo f' Ọlọrun, Halleluya!

3. Awa n lọ si Aafin kan ti a fi wura kọ;

Ogo f' Ọlọrun, Halleluya!

Nibiti a o ri Ọba ogo n'nu ẹwa Rẹ;

Ogo f' Ọlọrun, Halleluya!

4. Nibẹ a o kọrin titun t' aanu t' O da wa n de,

Ogo f' Ọlọrun, Halleluya!

Nibẹ awọn ayanfẹ yoo kọrin 'yin ti Krist'

Ogo f' Ọlọrun, Halleluya!

Amin.
Orin 6

1. Kristi mimọ, Oluwa mi,

Ifẹ Rẹ ju t' araye lọ;

Ọrẹ otitọ ni o jẹ,

Mo mọ pe Oluwa mi ni,

EGBE:

Oun jẹ t' emi, Ọrẹ mi ọwọn,

Oun n ba mi gbe, nigbagbogbo,

Ogo didan, wa yi I ka,

Ju gbogbo rẹ, Oun jẹ t' emi,

2. T' emi ni, O ṣa ku fun mi,

O gba mi O si da mi n' de;

Pẹlu ayọ ni mo n kepe,

"Ogo ni fun Ọlọrun mi".

3. T' emi ni, O n gbe ọkan mi,

A ki yoo pinya tit' aye;

Bi ẹka l' ara Ajara,

Bẹẹni mo jẹ l' ara Kristi.

4. L' ọjọ kan n' ilu didan ni,

Oju mi yoo ri ogo Rẹ,

Nigba naa un o rọ mọ Ọ l' ọrun;

Un o fo f' ayọ p' Oun jẹ temi.

Amin.

Orin 7

1. Lẹẹkan mo ba ẹṣẹ ja,

'Gbat' o n jọba l' ọkan mi,

Tit' Olugbala fi de,

O si ṣẹgun gbogbo wọn

Nigbat' o gbọ ẹbẹ mi;

O si ko ẹṣẹ mi lọ.

EGBE:

O ko ẹṣẹ mi lọ,

O ko gbogbo rẹ,

Kristi Jesu ko ẹṣẹ mi lọ,

Itẹlọrun ti de,

Ẹmi Rẹ ti bori,

Bi Jesu ti k' ẹṣẹ mi lọ.

2. Agbara iṣẹ 'yanu,

Ni wakati didun naa,

Ti Jesu ba mi sọrọ,

Mo gb' ọrọ 'yebiye naa,

Lat' ẹnu Oluwa mi

Gbati O da mi n' ide.

3. Iwọ n ja fun rere bi?

Jesu ni gbogbo ipa,

Yoo ṣẹgun ẹṣẹ fun ọ,

Oun yoo gba agbara rẹ,

Oun yoo si maa ba ọ gbe,

Yoo si fun ọ ni 'sinmi.

Amin.

Orin 8

1. Nigbati 'gbi aye yi ba yi lu ọ,

To si dabi ẹni pe gbogbo rẹ pin,

Ka ibukun rẹ, siro wọn lọkọọkan,

Iṣẹ Oluwa yoo jẹ 'yanu fun ọ.

EGBE:

Ka 'bukun rẹ, ka wọn lọkọọkan,

Ka 'bukun rẹ, wo 'ṣẹ Ọlọrun,

Ka 'bukun rẹ, ka wọn lọkọọkan,

Ka 'bukun rẹ wa ri 'ṣẹ t' Ọlọrun ṣe.

2. Ẹru aniyan ha n w' ọkan rẹ lọrun?

Iṣẹ ta pe ọ si ha ṣoro fun ọ,

Ka 'bukun rẹ, yemeji yoo si fo lọ,

Orin iyin ni yoo si gb' ẹnu rẹ kan.

3. 'Gbat' o ba n wo awọn ọlọrọ aye,

Ronu ọrọ ti Jesu ti ṣe 'leri,

Ka ibukun rẹ owo ko le ra wọn

Ere rẹ l' ọrun at' ile rẹ l' oke.

4. Ninu gbogbo ayidayida aye

Maṣe foya, Ọlọrun tobi julọ,

Ka 'bukun rẹ awọn Angẹl' yoo tọ ọ,

Wọn yoo si ran ọ lọwọ titi d' opin.

Amin.

Orin 9

1. Ẹ yọ n'nu Oluwa ẹ yọ,

Ẹyin t' ọkan rẹ ṣe deedee,

Ẹyin t' o ti yan Oluwa,

Le 'banujẹ at' aro lọ.

EGBE:

Ẹ yọ! Ẹ yọ!

Ẹ yọ n'nu Oluwa ẹ yọ,

Ẹ yọ! Ẹ yọ!

Ẹ yọ n'nu Oluwa ẹ yọ.

2. Ẹ yọ 'tori Oun l' Oluwa,

L' aye ati l' ọrun pẹlu;

Ọrọ Rẹ bor' ohun gbogbo,

O l' agbara lati gbala.

3. Gbat' ẹ ba n ja ija rere;

Ti ọta fẹrẹ bori yin,

Ogun Ọlọrun t' ẹ ko ri

Pọ ju awọn ọta yin lọ.

4. B' okunkun tilẹ yi ọ ka,

Pẹlu iṣudẹdẹ gbogbo,

Maṣe jẹ k' ọkan rẹ daamu

Ṣa gbẹkẹ l' Oluwa dopin.

5. Ẹ yọ n'nu Oluwa ẹ yọ,

Ẹ kọrin iyin Rẹ kikan;

Fi duuru ati ohun kọ,

Alleluya ohun goro.

Amin.

Orin 10

1. Gba Jesu de lati f' ere fun wa,

Yala ọsan tab' alẹ;

Yo ha ba wa ka maa f'ootọ ṣọna,

K' atupa wa si maa jo.

EGBE:

A ha le wipe a ṣetan Ara,

Fun 'le wa didan l' oke?

Wi yoo ha ba 'wọ at' emi n ṣọna,

N ṣọna, n ṣọna n gb' Oluwa o de?

2. N jẹ b' o ba jẹ oorọ kutukutu,

T' O ba pe wa ni 'kọọkan,

'Gba t' a ba da Talẹnti wa pada,

Yoo ha wi fun ọ, o ṣeun?

3. A ha ṣ' ootọ s' eyi t' O fi fun wa?

Gbogbo ipa wa l' a n sa,

Ti ko ba si 'dalẹbi l' ọkan wa,

'Simi ologo l' a o ni.

4. 'Bukun l' awọn ti Kristi' ri t' o n ṣọna,

Wọn o pin nin' Ogo Rẹ,

Bi l' aarọ tabi ọganjọ oru;

Yoo ha ba wa bẹ n ṣọna.

Amin.

